ԱՄՓՈՓԱԹԵՐԹ

«ԹՄՐԱՄԻՋՈՑՆԵՐԻ ԵՎ ՀՈԳԵ​ՄԵՏ (ՀՈԳԵՆԵՐԳՈՐԾՈՒՆ) ՆՅՈՒԹԵՐԻ ՄԱՆՐ, ԶԳԱԼԻ, ԽՈՇՈՐ ԵՎ ԱՌԱՆՁՆԱՊԵՍ ԽՈՇՈՐ ՉԱՓԵՐԸ, ՇՐՋԱՆԱ​ՌՈՒԹՅՈՒՆՆ ԱՐԳԵԼՎԱԾ՝ ԹՄՐԱ​ՄԻՋՈՑՆԵՐ, ՀՈԳԵՄԵՏ (ՀՈԳԵՆԵՐԳՈՐԾՈՒՆ), ԽԻՍՏ ՆԵՐԳՈՐԾՈՂ ԿԱՄ ԹՈՒՆԱՎՈՐ ՆՅՈՒԹԵՐ ՊԱՐՈՒՆԱԿՈՂ ԲՈՒՅ​ՍԵՐԻ ՑԱՆԿԸ, ԴՐԱՆՑ ՄԱՆՐ, ԶԳԱԼԻ, ԽՈՇՈՐ ԵՎ ԱՌԱՆՁՆԱ​ՊԵՍ ԽՈՇՈՐ ՉԱՓԵՐԸ, ԹՄՐԱՄԻՋՈՑՆԵՐԻ ԵՎ ՀՈԳԵՄԵՏ (ՀՈ​ԳԵ​ՆԵՐԳՈՐԾՈՒՆ) ՆՅՈՒԹԵՐԻ ՊՐԵԿՈՒՐՍՈՐՆԵՐԻ ԽՈՇՈՐ ԵՎ ԱՌԱՆՁՆԱՊԵՍ ԽՈՇՈՐ ՉԱՓԵՐԸ, ԹՈՒՆԱՎՈՐ ՆՅՈՒ​ԹԵՐԻ ՑԱՆԿԸ, ԽԻՍՏ ՆԵՐ​ԳՈՐԾՈՂ ՆՅՈՒԹԵՐԻ ՑԱՆԿԸ ԵՎ ԴՐԱՆՑ ԽՈՇՈՐ ՉԱՓԵՐԸ ՍԱՀՄԱՆԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐՍԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	Հ/Հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն

	1.
	ՀՀ Ազգային անվտանգության ծառայություն 

18.04.2018 թվականի թիվ 11/367 գրություն
	Դիտողություններ և առաջարկություններ չկան:
	Ընդունվել է ի գիտություն:

	2.
	Ֆինանսների նախարարություն 17.04.2018 թվականի թիվ 01/9-1/7086-18 գրություն 
	1. «Նորմատիվ իրավական ակտերի մասին» ՀՀ օրենքի (այսուհետ` Օրենք) 13-րդ հոդվածի 1-ին մասի համաձայն` ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:

Օրենքի 2-րդ հոդվածի 1-ին մասի 2-րդ կետի համաձայն` օրենսդրական ակտ է համարվում Հայաստանի Հանրապետության ժողովրդի կամ Ազգային ժողովի ընդունած նորմատիվ իրավական ակտ` Սահմանադրություն, սահմանադրական օրենքներ և օրենքներ: Վերոնշյալ հոդվածների համալիր վերլուծությունից հետևում է, որ ենթաօրենսդրական նորմատիվ իրավական ակտի նախաբանում նշվում է Սահմանադրություն, սահմանադրական օրենքների և օրենքների հոդվածը կամ մասը:

Ելնելով վերոգրյալից` առաջարկում ենք Նախագծի նախաբանից հանել «և ղեկավարվելով ՀՀ վարչապետի 2018 թվականի հունվարի 29-ի թիվ 50-Ա որոշմամբ» բառերը:
	Ընդունվել է, կատարվել է համապատասխան փոփոխություն:

	
	
	2. Հարկ է նկատի ունենալ, որ «Վարչական իրավախախտումների վերաբերյալ ՀՀ օրենսգրքում փոփոխություններ և լրացումներ կատարելու մասին» 2017 թվականի դեկտեմբերի 6-ի ՀՕ-242-Ն և «ՀՀ քրեական օրենսգրքում փոփոխություններ և լրացումներ կատարելու մասին» 2017 թվականի դեկտեմբերի 6-ի ՀՕ-241-Ն օրենքները ուժի մեջ են մտնում 2018 թվականի հունիսի 22-ին և դրանով պայմանավորված Նախագիծն իրավական ուժ կարող է ունենալ միայն վերոնշյալ ակտերի ուժի մեջ մտնելուց հետո:


	2. Ընդունվել է, կատարվել է համապատասխան փոփոխություն

	
	
	3. Նախագծի N 1 հավելվածով նախատեսվում է թմրամիջոցների և հոգեմետ (հոգեներգործուն) նյութերի քանակների փոփոխություն (ներկայիս 930 թմրամիջոցների դիմաց 941 թմրամիջոց և ներկայիս 64 հոգեմետ նյութերի դիմաց 65 հոգեմետ (հոգեներգործուն) նյութ), ինչը հիմնավորման կարիք ունի: 


	3. Չի ընդունվել: Թմրամիջոցների և հոգեմետ (հոգեներգործուն) նյութերի քանակների ավելացումը պայմանավորված է նրանով, որ նախագծում ավելացվել են այն նյութերը, որոնք ընդգրկված են ՀՀ  կառավարության 2003 թվականի օգոստոսի 21-ի N1129-Ն որոշմամբ հաստատված «Հայաստանի Հանրապետությունում հսկման ենթակա թմրամիջոցների, հոգեմետ նյութերի և դրանց պրեկուրսորների կազմում», սակայն ընդգրկված չէին նախկինում սահմանված թմրամիջոցների և հոգեմետ նյութերի չափաբաժինների մեջ:  

	3.
	Ոստիկանություն

 12.04.2018 թվականի թիվ 01.6/24/498477-18 գրություն
	1. Վարչական իրավախախտումների վերաբերյալ ՀՀ օրենսգրքում փոփոխություններ  և լրացումներ կատարելու մասին ՀՕ-242-Ն օրենքով (ուժի մեջ է մտնելու  27.06.18թ.) թմրամիջոցների և հոգեմետ (հոգեներգործուն) նյութերի մանր չափ է սահմանվել անսովոր գործածողի, այսինքն՝ թմրամիջոցներ, հոգեմետ (հոգեներգործուն), ինչպես նաև խիստ ներգործող նյութեր չգործածող, 18 տարին լրացած և գործնականում առողջ անձի օրգանիզմի վրա հոգեներգործուն ազդեցություն թողնելու համար բավարար թմրամիջոցների և հոգեմետ (հոգեներգործուն) նյութերի նվազագույն չափերից մինչև դրանց հնգապատիկը ներառող չափերը: Միաժամանակ, ՀՀ քրեական օրենսգրքում լրացումներ և փոփոխություներ կատարելու մասին ՀՕ-241-Ն օրենքով (ուժի մեջ է մտնելու  27.06.18թ.) համապատասխանաբար սահմանվել են զգալի, խոշոր և առանձնապես խոշոր չափերը: Ներկայացված նախագծով նույնաբար սահմանված են գործող Վարչական իրավախախտումների վերաբերյալ ՀՀ օրենսգրքի և ՀՀ քրեական օրենսգրքի հավելվածներով նախատեսված չափերը, մինչդեռ յուրաքանչյուր նյութի պարագայում, որպես ներքին շեմ, պետք է սահմանվեր անսովոր գործածողի վրա ազդեցություն թողնող նյութի թվային արժեքը (նվազագույն չափերից մինչև հնգապատիկը), որից հետո այդ շեմի համապատասխան բազմապատիկները կսահմանվեին որպես զգալի (մանր չափերի նվազագույն շեմի հնգապատիկից մինչև քսանհինգապատիկը ներառող չափերը), խոշոր (մանր չափերի նվազագույն շեմի քսանհինգապատիկից մինչև հարյուրքսանհինգապատիկը ներառող չափերը) և առանձնապես խոշոր չափեր (մանր չափերի նվազագույն շեմի հարյուրքսանհինգապատիկը գերազանցող չափերը): Այս առումով նախագծի կառուցվածքը չի համապատասխանում վերը նշված օրենսդրական փոփոխություններով ամրագրված մոտեցմանը:
	1. Ընդունվել է, կատարվել է համապատասխան փոփոխություն:

	
	
	2. Վերը հիշատակված ՀՕ-241-Ն և ՀՕ-242-Ն օրենքներով ՀՀ կառավարությունը լիազորվել է սահմանել շրջանառությունն արգելված՝ թմրամիջոցներ, հոգեմետ (հոգեներգործուն), խիստ ներգործող կամ թունավոր նյութեր պարունակող բույսերի ինչպես մանր և զգալի, այնպես էլ խոշոր և առանձնապես խոշոր չափերը: Չնայած դրան, նախագծի 2-րդ հավելվածով սահմանված են միայն շրջանառությունն արգելված՝ թմրամիջոցներ, հոգեմետ (հոգեներգործուն), խիստ ներգործող կամ թունավոր նյութեր պարունակող բույսերի խոշոր և առանձնապես խոշոր չափերը, հետևաբար մանր և զգալի չափերը դուրս են մնացել իրավակարգավորումից:
	2. Ընդունվել է, կատարվել է համապատասխան փոփոխություն:

	
	
	3. Նախագծով ներկայացված ցանկերի կառուցվածքն առավել պարզ և ընկալելի դարձնելու անհրաժեշտությամբ պայմանավորված՝ առաջարկում ենք.

1) «Անվանում» սյունակը բաժանել հետևյալ երկու մասերի՝ միջազգային չպատենտավորված անվանում կամ այլ գիտական անվանում / քիմիական անվանում՝ նյութի նկարագրություն,

2) նյութերը միմյանցից տարանջատել ըստ տեսակների կամ խմբերի և շարադրել այբբենական կարգով: 
Նշված մոտեցումը համապատասխանում է ՄԱԿ-ի թմրամիջոցների հսկման հանձնախմբի և մի շարք երկրներում նմանատիպ հավելվածների կառուցվածքներին:


	3. Ընդունվել է, կատարվել է համապատասխան փոփոխություն:

	
	
	 4. Առաջարկվում է նախագծի ուժի մեջ մտնելու ժամկետը համապատասխանեցնել ՀՕ-241-Ն և ՀՕ-242-Ն օրենքների ուժի մեջ մտնելու ժամկետին (27.06.2018թ.):


	4. Ընդունվել է, կատարվել է համապատասխան փոփոխություն:

	
	ՀՀ արդարադատության նախարարություն 05.05.2018 թվականի թիվ 01/54527-18 գրություն
	1. Նախագծի նախաբանից անհրաժեշտ է հանել ՀՀ վարչապետի 2018 թվականի հունվարի 29-ի թիվ 50-Ա որոշմանը կատարված հղումը՝ հիմք ընդունելով «Նորմատիվ իրավական ակտերի մասին» ՀՀ օրենքի 13-րդ հոդվածի 1-ին մասի և 2-րդ հոդվածի 1-ին մասի 2-րդ կետի դրույթները: Բացի այդ,  Վարչական իրավա​խախ​տումների վերա​բերյալ ՀՀ օրենսգրքի 44.1-ին հոդվածի 3.1-ին մասին և ՀՀ քրեական օրենսգրքի 266-րդ հոդվածի 5-5.4-րդ մասերին կատարված հղումները ճշգրտման կարիք ունեն, քանի որ հիշյալ հոդվածներում վկայակոչված կետերը բացակայում են:
2. Նախագծի 1-ին կետի 4-րդ ենթակետը և դրանով հաստատվող N 4 հավելվածի վերնագիրն անհրաժեշտ է համապատասխանեցնել միմյանց:
	1. Ընդունվել է: Նախագծի նախաբանից հղումները հանվել են: 2017 թվականի դեկտեմբերի 6-ի «Հայաստանի Հանրապետության քրեական օրենսգրքում փոփոխություններ և լրացումներ կատարելու մասին» » ՀՀ օրենքի (ՀՕ-241-Ն) 1-ին հոդվածի 2-րդ կետով, 2-րդ հոդվածի 3-րդ կետով, 3-րդ հոդվածի 2-րդ կետով, 2017 թվականի դեկտեմբերի 6-ի «Վարչական իրավա​խախ​տումների վերա​բերյալ Հայաստանի Հանրապետության  օրենսգրքում փոփոխություններ և լրացումներ կատարելու մասին» ՀՀ օրենքի (ՀՕ-242-Ն) 1-ին հոդվածի 3-րդ կետով և 4-րդ հոդվածի 3-րդ կետով նախատեսված դրույթները, որոնցով Կառավարությանը լիազորվել է սահմանել նախագծով նախատեսված չափերը, դեռևս ուժի մեջ չեն մտել: Դրանք ուժի մեջ կմտնեն ս/թ հունիսի 27-ին: Ուստի ուժի մեջ չմտած ակտերին հղում չի տրվել:
 2. Ընդունվել է, նախագծում կատարվել է համապատասխան փոփոխություն:

	Անհրաժեշտ է քննարկել և սահմանել փոքր, զգալի, խոշոր և առանձնապես խոշոր չափերի իրատեսական չափեր, որոնք չեն հանդիսանա թմրամիջոց օգտագործողների քրեական հետապնդման պատճառ, զուտ թմրամիջոց գործածելը զուգորդող գործողությունների համար: Հիմնավորում. ՀՀ գործող օրենսդրությամբ թմրամիջոցների փոքր, զգալի, խոշոր և առանձնապես խոշոր չափերի իրական կյանքին չհամապատասխանող (ոչ ռեալիստական) սահմանները բերում են նրան, որ թմրամիջոց գործածող անձինք դատապարտվում են ազատազրկմանը` իրենց մոտ առանց իրացման նպատակի մեկ անգամյա կամ մեկ օրվա օգտագործման համար անհրաժեշտ քանակության թմրամիջոց ունենալու համար: Թմրամիջոց գործածող անձը թմրամիջոց օգտագործելու համար ստիպված է ձեռք բերել, պահել, պատրաստել թմրամիջոց: Եվ թմրամիջոցների այն քանակությունները, որոնք կառավարության ներկայացված որոշման մեջ համարվում են որպես փոքր, ակնհայտորեն փոքր են, քան դրանց մեկանգամյա կամ մեկ օրյա գործածման կանակը: Օրինակ, հերոինը սև շուկայում վաճառվում է ‹‹չեկ›› կոչվող քանակությամբ, որը 1 գրամի մեկ քարորդն է` 0.25 գ. : Նույնիսկ հաշվի առնելով այն, որ ‹‹սև›› շուկայում շրջանառվող հերոինը ունի խառնուրդներ, եթե անձի մոտ հայտնաբերվում է վաճառվող մեկ չափաբաժնով, ստացվում է որ իր մոտ հայտնաբերել են առանձնապես խոշոր չափի թմրամջոց և մարդը ենթարկվում է քրեական պատասխանատվության` փաստացի ենթարկվելով ազատազրկման: Հաջորդ օրինակը` մորֆինի փոքր չափաքանակի սահմանումն է: Մորֆինի փոքր քանակ համարվում է 0.01 գ., այսինքն 10 մգ քիչ քանակությունը: Դա հավասար է ընդամենը 1 սրվակ մորֆինի: Մարդու օրգանիզմը ժամանակի ընթացքում ընտելանում է ափիոնային նյութերին և դրանց գործածողը ժամանակի ընթացքում նույն ազդեցությունը ստանալու համարստիպված է լինում ավելի մեծ քանակի թմրամիջոց օգտագործել: Մորֆինի կիսակայքայման, այսինքն ազդեցության, ժամանակը միջինում 5 (4-6) ժամ է: Սա նշանակում է, որ զրկանքից խուսափելու և միևնույն ժմանակ քրեական պատիժ չկրելու համար մորֆին գործածող թմրամոլություն հիվանդություն ունեցող անձը պետք է օրեկան 4-5 անգամ ձեռք բերի մեկական սրվակ մորֆին, որ հանկարցակի մոտը զգալի, խոշոր կամ առանձնապես խոշոր չափերի թմրամիջոց չհայտնաբերվի: Առաջարկվող չափաքանակները զգալիորեն ցածր են, քան աշխարհի երկրների մեծամասնությունում ընդունված սահամնները: Օրինակ. ՌԴ-ում հերոինի զգալի չափ համարվում է 0.5-2.5 գ., առաջարկվող որոշման մեջ այն հավասար է 0.005-0.01Գ: Նման պատկեր է նաև մորֆինի սահմանաչափերի հետ` ՌԴ-ում զգալի չափ է համարվում 0.5-2.5, իսկ առաջարկվող որոշման մեջ այն հավասար է 0.01-0.1 գ.: Շատ ավելի լիբերալեն է Եվրոպական երկրների կարգավորումները: Բացի այդ, պետք է հաշվի առնել, որ թմրամոլությունը հիվանդություն է, և թմրամիջոցի օգտագործումն այդ հիվանդության, և՛ պատճառն է, և ՛ հետևանքը: Թմրամիջոցի գործածումը հանդիսանում է թմրամոլություն հիվանդության առանձնահատկություններից և ախտանշաններից մեկը: Համաձայն ՀՀ Առևտրի և տնտեսական զարգացման նախարարի 2005թ թիվ N 67-Ն թմրամոլությունը հանդիսանում է հիվանդություն և դասվում է ‹‹Հոգեկան խանգարումներ և վարքի խանգարումներ` կապված հոգեակտիվ նյութերի օգտագործման հետ›› խմբին: Թմրամոլություն հիվանդության ախտանշաններից է թմրամիջոցի նկատմամբ հիվանդագին հակումն է, ափիոնատիպ նյութերին բնորոշ է ծանր զրկանքի համախտանիշ և խիստ արտահայտված հիվանդագին ‹‹անհաղթահարելի›› հակում թմրամիջոցի նկատմամբ:
	Համաձայն ՀՀ վարչական իրավախախտումների վերաբերյալ օրենսգրքում փոփոխություններ և լրացումներ կատարելու մասին օրենքի նախագծի` «Թմրամիջոցների և հոգեմետ (հոգեներգործուն) նյութերի մանր չափեր են համարվում անսովոր գործածողի, այսինքն` թմրամիջոցներ, հոգեմետ (հոգեներգործուն), ինչպես նաև խիստ ներգործող նյութեր չգործածող, 18 տարին լրացած և գործնականում առողձ անձին օրգանիզմի վրա հոգեներգործուն ազդեցություն թողնելու համար բավարար թմրամիջոցների և հոգեմետ (հոգեներգործուն) նյութերի նվազագույն չափերից մինչև դրանց 5-ապատիկը ներառող չափերը»: Համաձայն գրականության` 1 մգ հերոինի ազդեցությունը համարժեք է 1,5մգ մորֆինի ազդեցությանը, ուստի հերոինի նվազագույն.........մինչև հնգապատիկը ներառյալ»  չափը կկազմի 0,006-0,03 գրամ («Фармакология и толсикология опиатов» Т. В. Проскурякова)

